
I. TƏŞKİLATİ-METODİK BÖLMƏ 

 

 

Kursun məqsədi dil və mədəniyyətin əlaqəsi 

vasitələri haqqında ümumi təsəvvürlər verməkdir. Dil 

mədəniyyətin aktiv fəaliyyət göstərən bir hissəsi kimi, 

onun formalaşması, möhkəmlənməsi və ötürülməsinin 

əsas vasitələrindən biri kimi nəzərdən keçirilir.   

Kursun vəzifələri etnolinqvistikanın əsas 

müddəaları və vəzifələri ilə, dilçilikdə bu cərəyanın 

tarixi ilə, ayrı-ayrı dillər və mədəniyyətlər çərçivəsində 

aparılan konkret etnolinqvistik tədqiqatlarla 

magistrantları tanış etməkdir.  

 

II. KURSUN MƏZMUNU 

 

  “Etnolinqvistika” termininin məzmunu, fənnin 

anlayış aparatı, kursun predmeti və vəzifələri. 

Etnolinqvistika dilin mədəniyyətə münasibətini, dilin 

işlədilməsində və təkamülündə  dil, etnomədəni və 

etnopsixoloji amillərin qarşılıqlı təsirini öyrənən dilçilik 

cərəyanı kimi.   

  Etnolinqvistikanın təşəkkül tarixi: Vilhelm fon 

Humboldtun, H.Şuxartın və Qərbi Avropanın digər 

alimlərinin əsərləri. ABŞ-da etnolinqvistika (F.Boas, 

E.Sepir, B.Uorf və digərləri). Rusiyada etnolinqvistik 

tədqiqatlar: (N.S.Trubetskoy, A.A.Potebnya, 

L.N.Qumilyov və s.).  

 

 Dilin mövcud olma formaları, dil vəziyyətlərinin 

tipləri, dil situasiyası etnolinqvistik tədqiqatların 

obyektləri kimi. Sözün milli-mədəni semantikası. Ulu dil 

və ulu mədəniyyət. Dilçilik və mifologiyanın semiotik 

işarə sistemləri kimi bu hadisələrə baxışın əsasında 

sərhəd sahələrinin tədqiqatları.   

 

 Dil siyasətinin etnik aspektləri. “Dil siyasəti” 

termininin tərifləri. Etnosun dili müstəqil dövlətin sosial 

simvolu kimi. Çoxdilli cəmiyyətin etnokulturoloji 

problemləri.  

 

  Etnogenez və etnik tarix etnolinqvistikanın 

obyektləri kimi. Etnosun əmələ gəlməsi və 

formalaşması prosesi. Dil etnosun ən mühüm əlaməti 

kimi.  Etnosun tarixi və dilin tarixinin qarşılıqlı təsiri.  

  Maddi və mənəvi mədəniyyət sahəsində 

biliklərin və təsəvvürlərin modelləşdirilməsi: dünya 

mənzərəsi, dünya modeli, dünyanın dil mənzərəsi.  

Dünyanın dil mənzərəsinin təqdim edilməsi vasitələri. 

Leksikanın ideoqrafik təsnifi. İdeoqrafik lüğətlər.  

 

  Maddi və mənəvi mədəniyyət sahəsində xalq 

bilikləri modellərinin tarixi bərpası. Dialekt, şivə və 

ləhcələrin leksik sistemlərinin modelləşdirilməsi. 

Mədəniyyət predmeti haqqında biliklər modelinin 

etnoqrafik və linqvistik mənbələrin əsasında yenidən 

yaradılması. Xarici dillərin tədrisində etnolinqvistika 

üzrə biliklərdən istifadə.  

